Математика пәні бойынша 5сынып оқушыларына тірек конспектісі
4 тоқсан
Сабақ нөмірі:  №152
Сабақтың тақырыбы: Тік бұрышты параллелепипед (текше)  және оның жазбасы.
Сабақтың мақсаты: Жазық фигуралардың және кеңістіктегі геометриялық фигуралардың жазбаларын салу (текше және тік бұрышты параллелепипед).Тік бұрышты параллелепипедтің және текшенің анықтамасын біледі, қасиеттерін ажырата алады.Тік бұрышты параллелепипед пен текшенің жазықтықтағы сызбасына есептер құрастыра  алады.Тік бұрышты параллелепипед пен текшенің  жазбасын салып, өмірдегі қолданысына есептер шығара  алады.
Конспект : Тік бұрышты параллелепипед және текше – жақтары тік төртбұрыш болып келетін көлемді фигура.
Ұқсастықтары. Тікбұрышты параллелепипедтің және текшенің беттері оның жақтары, жақтарының қабырғалары оның қырлары, ал қырларының ұштары оның төбелері деп аталады. Екеуінің де 12 қыры, 8 төбесі және 6 жағы бар. Тікбұрышты параллелепипедтің бір төбесіндегі қыры оның ұзындығы, ені және биіктігі деп аталады.
Текше дегеніміз – барлық жақтары шаршы болатын тік бұрышты параллелепипед.
Тік бұрышты параллелепипедтің көлемі: V = a⋅b⋅c, мұндағы a –ұзындығы; 
 b – ені, c – биіктігі.
Текшенің көлемі: V = a⋅a⋅a = a3, мұндағы a – текшенің қыры.

№1 тапсырма ұсынылады.
а) Тікбұрышты параллелепипедтің, текшенің жақтары болып табылатын фигураларды ата. 
б) Мына қораптың бүйір қабырғаларының ауданын тап. Қорапты орау үшін қанша қағаз қажет? 
[bookmark: _GoBack]в) Қорапты күлтелемей екі рет байлау үшін қанша метр таспа қажет? 

№2. а және ә суретте текшенің жазбасы болып табылатын фигуралар бейнеленген. Жіңішке сызықтар – бұл бүктеу сызықтары. Жазбалардан текшені ойша жасап шық. Егер боялған төменгі бөлік болса, қайсысы үстіңгі жағы болатынын анықта. Оны жасыл түске боя. 

№3.Мына кішкене текшеге қайсы жазба сәйкес келеді?

Әзірлеушілер:Регинбаева Н.А., С.А.Ходжиков атындағы №39 мамандандырылған лицейдің математика пәні мұғалімі.
Әшірова А.А., С.А.Ходжиков атындағы №39 мамандандырылған лицейдің математика пәні мұғалімі.
Алматы қаласы Білім басқармасының Қалалық білім берудегі жаңа технологиялардың ғылыми-әдістемелік орталығының қолдауымен ұсынылып отыр.

